Vendim nr. 30, datë 26.03.2009

Kolegji i Gjykatës Kushtetuese të Republikës së Shqipërisë, i përbërë nga:

Fehmi Abdiu,


Anëtar i Gjykatës Kushtetuese


Xhezair Zaganjori,

Anëtar i        “            “
Sokol Berberi,

Anëtar i        “            “

në datën 26.03.2009, mori në shqyrtim paraprak kërkesën me nr.30 Akti, që i përket:

K Ë R K U E S: 
FREDERIK HAMITAJ
O B J E K T I: 
Mosrespektimi nga Gjykata e Lartë i nenit 63 të Kodit të Procedurës Civile; i ligjit nr.9235, datë 29.07.2004, nenit 16/2; i vendimit unifikues nr.7, datë 24.03.2005 të Kolegjeve të Bashkuara të Gjykatës së Lartë.
Kolegji i Gjyqtarëve të Gjykatës Kushtetuese (Kolegji), pasi shqyrtoi kërkesën, dokumentet shoqëruese dhe bisedoi çështjen në tërësi,
V Ë R E N:
Kërkuesi pretendon se është pronar i një pasurie të paluajtshme të ndodhur në Qytetin e Vlorës. Gjykata e Rrethit Gjyqësor Vlorë, me vendimin nr.1373, datë 14.07.2006 ka vendosur rrëzimin e padisë së kërkueseve Sh.C. dhe B.H., me objekt: “Kundërshtim i vendimit nr.56, datë 31.10.1994 të KKKP Vlorë; pavërtetësi dokumenti, goditje për falsitet të vendimit nr.56, datë 31.10.1994 të KKKP Vlorë; pavlefshmëri e kontratës së dhurimit datë 08.11.1994 dhe e vendimit nr.303, datë 23.09.2004 të Policisë së Ndërtimit Vlorë”. Gjykata e Apelit Vlorë, me vendimin nr.276, datë 08.05.2007, vendosi prishjen e vendimit nr.1373, datë 14.07.2006 të Gjykatës së Rrethit Gjyqësor Vlorë dhe dërgimin e çështjes për rigjykim në po atë gjykatë, me tjetër trup gjykues. 
Më datë 24.05.2007, kërkuesi  ka bërë rekurs në Gjykatë të Lartë kundër vendimit të Gjykatës së Apelit Vlorë. Më pas, kërkuesi ka depozituar një shtesë rekursi duke kërkuar moskompetencë të gjyqësorit, sipas nenit 63 të KPC. Sipas kërkuesit, Gjykata e Lartë nuk e ka marrë në shqyrtim këtë kërkesë.

Kërkuesi i kërkon Gjykatës Kushtetuese që të marrë në shqyrtim dhe të vlerësojë nëse Gjykata e Lartë ka respektuar nenin 63 të Kodit të Procedurës Civile dhe të detyrojë këtë Gjykatë të marrë në shqyrtim kërkesën e kërkuesit.
Kolegji i Gjykatës Kushtetuese vlerëson, se objekti i kërkesës dhe pretendimet e kërkuesit janë haptazi jashtë juridiksionit të Gjykatës Kushtetuese.
PËR KËTO ARSYE;

Kolegji i Gjykatës Kushtetuese të Republikës së Shqipërisë, në bazë të nenit 131/f të Kushtetutës së Republikës së Shqipërisë dhe nenit 31 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,
V E N D O S I:
Moskalimin e çështjes për shqyrtim në seancë plenare.

